
Шымбай газ толтырыӯ шақабшасы айына 172 
тонна суйылтырылған газ жеткерип бермекте

«Ҳудудгаз Қарақалпақстангаз» тәмийнаты филиалына қараслы Шымбай газ 
толтырыӯ шақабшасы бүгинги күнде республикамыздың Шымбай, Қараөзек, 
Тахтакөпир ҳәм Мойнақ районларының 12289 хожалығына суйылтырылған газ 
жеткерип бермекте. Сондай-ақ,ҳәзирги ӯақытта Шымбай газ толтырыӯ шақабшасы 
жыллық тарқатыӯ қуӯаты 5702 тонна болып,соннан айлық тарқатыӯ қуӯаты 475,2 
тонна болып есапланады.

-Бүгинги күнде жәмийетте 4 дана «ISUZU»  маркалы автотранспортлар бар болып, 
олар халықтың талабынан келип шыққан ҳалда орташа есап пенен айына 172 
тонна суйылтырылған газ жеткерип бермекте. Буннан тысқары газ толтырыӯ 
шақабшамыздың гүзги-қысқы мәӯсимге таярлық жумыслары да орынланып атыр. 
Белгиленген режеге муӯапық 324 п/м газ трубалары боялды. Өрт қәӯипсизлигине 
қарсы барлық от өшириӯ, суӯ ҳәӯизи ҳәм де макапомкалар сазластырылып, 41 
дана задвижкалар майланып таяр ҳалға келтирилди,-дейди шақапшаның жетекши 
инженери Б.Исмайлов биз бенен болған сәӯбетинде.Бул мәкеме 2016-жылы жумыс 
баслаған болса,бүгинги күнде бул жерде 12 адам жумыс пенен тәмийинленген.

